PORTH AN NEV Paraphrased into Cornish by Ken George ¢.1981, from the Breton song Paotr ar Yeoded

My, ’vel oll an varners goth

re rozyas pub le y’n byz;
gwelis vy an broyow poeth

kepar ha’n broyow rewyz:
breuzyaz da, ytho, yth ov,

re welas pub sort a dir;
he broyow gwell agez ow bro

y’n byz ma ny gevir.
Ryb an Fowydh ma ow thre

genyz yn Porthruvon;
den ny azwonn tekka le

ez bro an byskadoryon.

Pan dheuth vy ha boz braz lowr,
da o moz gans mebyon
rag brenniga ryb an dowr
yn-dann alz Porthruvon:
Hykka 'n Gov tamm kottha o
a’n jevo skath a’n gwella;
ass o da dhymm moz ganzo
a-dro dhe’n heyl, po pella!
Pryz reverthi bras ni eth
boeza an antylli,
ha’ga settya war an treth
rag kemmerez sylli.

Y’n eur ma pyskador ov,
berr y kavav termyn;
ganz ow howyth Hykka 'n Gov
puskez palz a gevyn:
kynz an bora ni a sev
yn-fenowgh rag moz yn-mes
ganz an woel po ganz diw re’v
ow traylya ryb an Gwynjez.
Ni, gwir byskadoryon,
ny seghyn y’gan gweli;
moz a wren a Borthruvon
rag kachya brythylli.

Pan vo ow diwarr gwannhyz,
krommyz der an kothni,
namoy ny allav moz a-lez,
ryz vydh gortos a-ji:
tenkyz vydhav boz war dhor,
kelmyz orth ow fastell,
le may hwylliv pell an mor;
yn unn vegi kosel,
yn-fenowgh y porthav kov

a’n termyn eus tremenyz;

moz dhe’n trig gans Hykka 'n Gov

dhe gavoz saghys koklys.

Hag unn jydh y fydh ow thro,
ryz vydh dhymm avodya;

keudh a’m bydh moz d’worth ow bro

ha diworth an byz ma.
Mez kynzez viajya pell,

soweth, heb ow roezow,
my a lever prest “farwell”

dh’oll an alzyow Kernow.
Yn unn sevel pell yn-hanz

yn-mysk an ster a-ughon,
arta my a vir war-nanz

war tu ha Porthruvon.

Mez, yn Paradhis, awoz
tra dhe wul na gevir,
myttyn, androweyth ha nos
y kavav termyn re hir.
Dhe Sen Peder yn-medhav:
“Porth an Nev dhymm igor!
Arta moz a ny allav
byz yn bro an arvor?
Ro dhymm skathik, my a’th pyz;
y karsen vy dehwelez
dhe Borthruvon meurgeryz,
aveloz, kachya puskez.”



